
HYRJE 

Katalogu i Publikimeve të Bankës së Shqipërisë 2005, është një përmbledhje e kolanave 
periodike, e raporteve periodike ose jo; dhe e të tjera botimeve që kemi përgatitur për 
bankat tregtare, për institucione të ndryshme e individë, për publikun e gjerë në përgjithësi, 

brenda e jashtë vendit, gjatë këtij viti.

Shpërndarja e tyre bëhet falas, sipas një liste e cila përfshin administratën publike, bankat 
e nivelit të dytë, institucione të ndryshme dhe këdo tjetër që është i interesuar për to. 

Banka e Shqipërisë boton një sërë publikimesh të cilat 
janë me interes për profesionistët si në fushën e biznesit, 
në atë të bankingut, për akademikët dhe për publikun 
e thjeshtë. Duke filluar që nga viti 2005, këto publikime 
janë përmbledhur në një katalog të vetëm. Edhe këtë vit 
janë pasqyruar publikimet më të rëndësishme të Bankës 
së Shqipërisë, të cilat vijojnë si më poshtë:  

Buletini Ekonomik përmbledh analiza, vlerësime 
që kanë të bëjnë me politikën monetare të Bankës së 
Shqipërisë si dhe informacione të ndryshme mbi sistemin 
bankar. Ky publikim ka një frekuencë tremujore dhe 
përmban: deklaratat zyrtare të Bankës së Shqipërisë, 
të cilat përpilohen në zbatim të kërkesave të ligjit në 
fuqi “Për Bankën e Shqipërisë” si deklarata për politikën 
monetare, opinioni i pavarur mbi gjendjen e ekonomisë 
shqiptare, deklarata të bilancit të pagesave; vlerësimin 
e gjendjes financiare të sistemit bankar në Shqipëri; 
prezencën e administratorëve të Bankës së Shqipërisë 
në publik; artikuj të ndryshëm që trajtojnë çështje 
ekonomike, financiare e juridike; rezultate të vrojtimeve 
statistikore të kryera nga Banka e Shqipërisë; të dhëna 
statistikore mbi sistemin bankar; situatën monetare dhe 
ekonominë reale; listën e bankave të nivelit të dytë që 
kanë marrë licencë për të operuar në Republikën e 
Shqipërisë, adresat dhe kontaktet e tyre, listën e zyrave 
të këmbimit valutor që kanë marrë licencë nga Banka 
e Shqipërisë dhe adresat e tyre; strukturën organizative 
dhe drejtuesit e Bankës së Shqipërisë (anëtarët e Këshillit 
Mbikëqyrës dhe drejtorët e departamenteve).

BULETINI EKONOMIK 

Kolana e fjalimeve të Guvernatorit të Bankës së 
Shqipërisë është mjaft e larmishme. Ajo përfshin fjalimet 
si pjesë e përmbushjes së detyrimeve ligjore të tij në 
Parlament, fjalë dhe kumtesa në takime, forume apo 
konferenca të ndryshme, kombëtare dhe ndërkombëtare, 
intervista dhënë mediave të ndryshme. Tematika e 
fjalimeve varion që nga objektivi i Bankës së Shqipërisë 
dhe sfidat e politikës monetare në periudhën afatmesme, 
të diskutuara në nivel të lartë bankierësh qendrorë e 
akademikësh, deri në çështje mbi tregun financiar dhe 
rëndësinë e zhvillimit të tij, të diskutuara me përfaqësues 
të sistemit bankar. Në fjalimet e z. Fullani theksohet edhe 
rëndësia e bashkëpunimit ndërajonal, si një pararendës 
i rëndësishëm i procesit të integrimit të rajonit me 
pjesën tjetër të Evropës. Gjithashtu, z. Fullani flet mbi 
ecurinë remitancave në Shqipëri si dhe avantazhet dhe 
disavantazhet e tyre në ekonominë shqiptare.

SINJALET E BANKËS SË SHQIPËRISË, INFLACIONI I PRITUR 
NGA PUBLIKU PËRBALLË ATIJ TË FAKTUAR PËR VITIN 2004.
EVELINA ÇELIKU, Nëndrejtore e Departamentit të Kërkimeve,
REZARTA NASTO, Specialiste në Departamentin e Kërkimeve.

Artikulli prezanton përpjekjet e para për të vlerësuar 
nga pikëpamja sasiore pritjet për inflacionin në Shqipëri, 
duke evidentuar disa nga burimet kryesore të krijimit 
të tyre. Në të është bërë një reflektim mbi rezultate 
e përpunime treguesish për pritjet inflacioniste për 
vitin 2004, të rreth 1200 konsumatorëve dhe të 540 
bizneseve duke i krahasuar ato me shifrën e faktuar 
të inflacionit gjatë këtij viti. Ndonëse seria e pritjeve, 
mbulon një hark të shkurtër kohor, analiza konkludon me 
disa rekomandime të rëndësishme për vendimmarrjen e 

BULETINI EKONOMIK, VËLLIMI 8, NR. 1, MARS 2005 

politikës monetare si dhe me nevojën për kryerjen e disa 
përmirësimeve në vrojtimet që marrin informacion për 
pritjet e inflacionit. 

 

VLERËSIMI I STANDARDEVE TË SHPËRNDARJES SË 
STATISTIKAVE NË BANKËN E SHQIPËRISË. 
KLITI CECA, Nëndrejtor i Departamentit e Teknologjisë, së 
Informacionit dhe Statistikave,
HILDA SHIJAKU, Specialiste në Departamentin Teknologjisë, 
së Informacionit dhe Statistikave, 
ENDRITA XHAFERAJ, Specialiste në Departamentin 
Teknologjisë, së Informacionit dhe Statistikave.

Ky punim ka për qëllim të japë një vlerësim mbi cilësinë 
e praktikës së shpërndarjes së të dhënave duke përfshirë 
mbledhjen e të dhënave, përpunimin dhe shpërndarjen e 
statistikave të sektorit financiar dhe të statistikave të sektorit 
të jashtëm, nëpërmjet krahasimit të tyre me praktikat 
më të mira botërore. Për këtë vlerësim janë përdorur 
standardet e Projektit DQAF të FMN-së, standarde të cilat 
mbulojnë mjedisin institucional, proceset statistikore dhe 
karakteristikat e produkteve statistikore.

BANKA E SHQIPËRISË DHE ANGAZHIMI I SAJ NË KUADËR 
TË PROCESIT TË STABILIZIM-ASOCIIMIT. 
INA KRAJA, Drejtore e Departamentit të Marrëdhënieve me 
Publikun, 
NIUTON MULLETI, Specialist në Departamentin e 
Marrëdhënieve me Publikun. 

Qëllimi i këtij artikulli të shkurtër është që të japë një 
informacion të përgjithshëm dhe sa më të kuptueshëm 
për lexuesin e thjeshtë, në lidhje me rolin e Bankës 

BULETINI EKONOMIK, VËLLIMI 8, NR. 2, QERSHOR 2005

së Shqipërisë, si një institucion mjaft i rëndësishëm 
monetar dhe financiar në Republikën e Shqipërisë, i cili 
ka detyrimet e veta në kuadër të procesit të integrimit 
evropian në përgjithësi, dhe në kuadër të Marrëveshjes 
së Stabilizim-Asociimit në veçanti.

INDEKSI I AFTËSISË SË SHËRBIMIT TË BORXHIT SOVRAN: A 
KA ARDHUR KOHA QË SHQIPËRIA TA SIGUROJË ATË? 
LAERT DOGJANI, Specialist në Departamentin e 
Marrëdhënieve me Publikun.

Ky shkrim jep një shpjegim të qartë të indeksit të 
aftësisë së shërbimit të borxhit sovran dhe arsyet kur 
dhe përse duhet të sigurohet ky indeks. Gjithashtu, kjo 
analizë mbështet tezën se vendi ynë është mjaft prapa 
në kohë drejt sigurimit të Indeksit të Aftësisë së Shërbimit 
të Borxhit Sovran.

DY FJALË MBI SIGURIMIN E DEPOZITAVE
SILVA SEIKO, Drejtore e ASD.

Ky material përshkruan kushtet të cilat çuan në ngritjen 
e Institucionit të Sigurimit të Depozitave në Shqipëri. 
Në pjesën më të madhe të shteteve të zhvilluara, 
sigurimi i depozitave është një aktor i rëndësishëm dhe i 
domosdoshëm i rrjetit të sigurimit financiar, i cili mbështet 
stabilitetin e sistemit financiar. Sistemet e sigurimit të 
depozitave në përgjithësi, e përqendrojnë vëmendjen në 
mbrojtjen maksimale të depozituesve. 

Ky material gjithashtu, shpjegon edhe rolin dhe 
funksionet e Institucionit të Sigurimit të Depozitave. 
Sistemi i sigurimit të depozitave, nëse ekziston dhe është 

BULETINI EKONOMIK, VËLLIMI 8, NR. 3, SHTATOR 2005 

institucionalizuar më parë dëmshpërblen depozitorët, kurse 
masa e dëmshpërblimit apo e sigurimit është e ndryshme 
nga shteti në shtet.

KRAHASIMI I STANDARDEVE TË STATISTIKAVE NË BANKËN 
E SHQIPËRISË ME STANDARDET E PROJEKTIT SDDS TË 
FONDIT MONETAR NDËRKOMBËTAR.
KLITI CECA Zëvendësdrejtor i Departamentit të Teknologjisë 
së Informacionit dhe Statistikës, 
EDMOND THANATI Zëvendësdrejtor i Departamentit të 
Operacioneve Monetare, 
HILDA SHIJAKU kryespecialiste në Sektorin e Statistikave 
Monetare dhe Financiare,
ENDRITA XHAFERAJ specialiste në Sektorin e Statistikave të 
Bilancit të Pagesave dhe Vrojtimeve.

Ky punim ka për qëllim të krahasojë praktikën 
ekzistuese të shpërndarjes së statistikave në Bankën 
e Shqipërisë me standardet e projektit SDDS të Fondit 
Monetar Ndërkombëtar, si dhe të identifikojë shmangiet 
nga ky standard.  Seksioni i parë i materialit hedh një 
vështrim mbi punën e Fondit për shpërndarjen e të 
dhënave dhe përshkruan kërkesat e standardit të SDDS-
së. Seksioni i dytë përshkruan praktikat ekzistuese të 
shpërndarjes së të dhënave në Bankën e Shqipërisë, i 
krahason ato me standardin dhe identifikon shmangiet 
e mundshme. Në vazhdim, seksioni 3 liston një sërë 
detyrash që dalin për njësitë që prodhojnë statistika 
në Bankën e Shqipërisë, në kuadër të anëtarësimit të 
Shqipërisë në SDDS.

ELEMENTE TË RËNDËSISHME TË STANDARDEVE 
NDËRKOMBËTARE TË RAPORTIMIT FINANCIAR.

BULETINI EKONOMIK, VËLLIMI 8, NR. 4, DHJETOR 2005 

IBRAHIM BUHARAJA, Specialist në Departamentin e 
Mbikëqyrjes. 

Zhvillimet ekonomike, sidomos globalizimi i ekonomisë, 
kanë bërë që vendimet ekonomike-financiare të marrin një 
rëndësi gjithnjë e më të madhe në rrafshin ndërkombëtar. 
Në këtë kuadër shumë shtete, veç e veç apo të grupuara në 
organizma të caktuar, kanë ndërmarrë nisma reformuese 
në kuadrin rregullator kontabël të tyre. Për të paraqitur 
sa më mirë natyrën dhe qëllimin e këtij procesi autori ka 
vlerësuar si të nevojshme dhe të dobishme përgatitjen e 
këtij artikulli.

NJË VËSHTRIM ANALIZUES I SERIVE KOHORE TË 
DEPOZITAVE, KREDIVE DHE MJETEVE VALUTORE NETO TË 
BANKËS SË SHQIPËRISË.
REFIKA FEJZO, specialiste në Departamentin e Statistikës,
KLITI CECA, Drejtor i Departamentit të Statistikës,
HILDA SHIJAKU, Përgjegjëse në Sektorin e Statistikave 
Financiare, në Departamentin e Statistikës.

Autorët në këtë material japin një informacion të 
përgjithshëm për ecurinë e serive kohore të depozitave, 
të kredive dhe të mjeteve valutore neto të Bankës së 
Shqipërisë, pikat e këputjes në seritë përkatëse dhe 
shkaqet e këtyre këputjeve. Informacioni i dhënë është 
mbështetur kryesisht në analizën e tabelave dhe të 
grafikëve të serive kohore. Si burim të dhënash janë 
përdorur kryesisht të dhënat e publikuara në bazën e 
të dhënave “Seri kohore” që publikohet në faqen e 
internetit të Bankës së Shqipërisë. Periudha e marrë në 
shqyrtim është periudha dhjetor 1992 – qershor 2005.
Përveç këtyre artikujve, në serinë e buletit ekonomik të 
këtij viti janë publikuar edhe raportet e informacionit 
periodik të rradhës. 

Ky fletëvolant përshkruan rolin e Bankës së Shqipërisë 
si ndërmjetësi në klerimin dhe në shlyerjen e pagesave 
ndërbankare. Ky rol realizohet nëpërmjet llogarive në 
lekë që bankat e nivelit të dytë kanë pranë Bankës së 
Shqipërisë, dhe nëpërmjet të cilave, ajo u ofron atyre 
shërbime pagese. Përveç shërbimeve të cash-it, Banka 
e Shqipërisë ofron edhe shërbime jocash-i siç janë: 
klerimi i çeqeve dhe i urdhërpagesave ndërbankare, 
shërbimet e shlyerjes neto, përpunimi i pagesave me 
vlerë të madhe dhe shlyerja e tyre në llogari. Sikurse 
bankat e nivelit të dytë, edhe Banka e Shqipërisë është 
pjesëmarrëse në këtë sistem pagesash. Ajo është 
operatore e dy sistemeve të mëdha të pagesave: njërit 
që mundëson kryerjen e pagesave në vlerë të madhe 
(AIPS) dhe tjetrit për pagesat në vlerë të vogël (AECH). 
Ky fletëvolant i përshkruan në detaje të gjitha sa janë 
thënë më sipër. 

Ruajtja e stabilitetit të çmimeve në nivele të ulëta 
pozitive, është një objektiv parësor për Bankën e 
Shqipërisë. Ndonëse, inflacioni, për disa vite me 
rradhë, ka shënuar nivele të ulëta dhe madje brenda 
parashikimeve të Bankës së Shqipërisë, përsëri kuadri 
i politikës monetare dhe i kërkimeve në këtë fushë, 
duhet të jetë më bashkëkohor dhe më largpamës. Si 
i tillë, ai do t’i shërbejë procesit të vendimmarrjes në 
bankën qendrore,  mbështetur në analiza të pasuruara 
me elemente bashkëkohore dhe mbi të gjitha, mbi 
parashikime sa më të sakta për inflacionin. Disa prej 

FAKTE DHE SHIFRA PËR AIPS DHE AECH

PROBLEME TË POLITIKËS MONETARE DHE PARASHIKIMI I 
INFLACIONIT

artikujve të përfshirë në këtë publikim përqëndrohen 
mbi: zhvillimin e politikës monetare dhe perspektivat e 
saj për të ardhmen afatmesme; shkallën e efektivitetit 
të kanalit të kreditit dhe të depozitave në skemën 
e transmetimit të politikës monetare; hapat në 
procesin e parashikimit të inflacionit, të likuiditetit 
dhe të kursit të këmbimit; metodologjinë e matjes 
së inflacionit bazë dhe lidhjen e tij me indikatorët 
monetarë; ndikimin e diferencave të normave të 
interesit mbi kursin e këmbimit; shkallën e dollarizimit 
të ekonomisë shqiptare si edhe mbi transparencën e 
Bankës së Shqipërisë. Në përfundim, theksohet fakti 
që rritja e besueshmërisë së bankës qendrore përbën 
një proces të vijueshëm, i cili mbështetet si nga një 
politikë monetare e asimilueshme për aktorët e tregut 
dhe të publikut në tërësi, ashtu edhe nga një proces 
parashikues i plotë e bashkëkohor.  

Në këtë publikim janë përfshirë artikujt e mëposhtëm: 

POLITIKA MONETARE E BANKËS SË SHQIPËRISË-
OBJEKTIVAT, POLITIKA, INSTRUMENTET. 
GRAMOZ KOLASI, Drejtor i Departamentit të Politikës 
Monetare, 
ERALD THEMELI, Zëvendësdrejtor i Departamentit të Politikës 
Monetare. 

Autorët e këtij materiali synojnë të japin një përmbledhje 
të historisë së zhvillimit të politikës monetare të Bankës 
së Shqipërisë, duke u përqendruar në vijim në trajtat e 
saj aktuale. Transformimi i Shqipërisë në një ekonomi 
tregu të lirë nënkuptoi heqjen e kontrolleve mbi çmimet 
dhe kreditë si dhe krijimin e një sistemi bankar dynivelor. 
Kjo bëri të dosmosdoshme futjen e politikës monetare, si 
një nga dy politikat kryesore të administrimit të kërkesës. 

Politika monetare ka qenë në zhvillim të vazhdueshëm, 
duke marrë gradualisht trajtat e një politike monetare 
moderne.

A ËSHTË INFLACIONI SHUMË I ULËT NË SHQIPËRI?
JAN-PETER OLTERS, Përfaqësues i FMN-së në Shqipëri. 

Në debatin publik janë ngritur shqetësime të 
përsëritura lidhur me vlerën e lartë të lekut dhe ndikimin 
e tij në potencialin e rritjes së Shqipërisë. Ndërsa është 
e vërtetë që Banka e Shqipërisë ka si objektiv të saj 
inflacionin (dhe jo kursin e këmbimit), konvergjenca e 
normës vjetore të inflacionit drejt dyshemesë së intervalit 
informal të synuar, mund të interpretohet si pasqyrim i 
një politike monetare “tepër të shtrënguar”.

ZËVENDËSIMI I MONEDHËS NË EKONOMINË 
SHQIPTARE.
MANJOLA TASE, Specialiste në Departamentin e 
Kërkimeve. 

Rezidentët në ekonominë shqiptare mbajnë rreth 
30 për qind të depozitave dhe 80 për qind të kredisë 
në monedhë të huaj. Këto raporte, vitet e fundit, kanë 
ardhur madje në rritje. Autorja në këtë material analizon 
faktorët shpjegues për vazhdueshmërinë e zëvendësimit 
të monedhës si edhe diskuton argumentet pro dhe 
kundër, parë në këndvështrime të ndryshme.

KANALI I KREDISË BANKARE NË SHQIPËRI: EVIDENCA NGA 
TË DHËNAT MIKRO.
ERJON LUÇI, Drejtor i Departamentit të Kërkimeve, 
ILIR VIKA, Përgjegjës Sektori në Departamentin e 
Kërkimeve. 

Ky studim kontribuon me gjetjen e evidencave empirike 
mbi kanalin e kredisë bankare të politikës monetare 
në Shqipëri, duke përdorur të dhënat individuale të 
bankave. Në veçanti, synimi i këtij studimi është: ecuria 
e depozitave bankare dhe e kredisë ndaj sektorit privat 
mund të shpjegohet nga ndryshimet në treguesin e 
politikës monetare, i matur me normën bazë të interesit 
ose normën e repove.

PARASHIKIMI I KURSIT TË KËMBIMIT PËR VITIN 2004.
ELVIRA SOJLI, Specialiste në Departamentin e Operacioneve 
Monetare, 
KLODIANA ISTREFI, Kryespecialiste në Departamentin e 
Politikës Monetare, 
MARIAN GJERMENI, Drejtor i Departamentit të 
Operacioneve Monetare.

Duke u nisur nga rëndësia e kursit të këmbimit në 
jetën e përditshme ekonomike, autorët në këtë studim 
kanë kryer modelimin dhe parashikimin e kursit të 
këmbimit lek/usd nëpërmjet modeleve strukturore dhe 
jostrukturore. Me anë të këtyre modeleve ata kanë 
vlerësuar parashikimin e kursit lek/ usd për muajin 
dhjetor 2004. Analiza vazhdon me sjelljen faktike të 
kursit të këmbimit deri në muajin dhjetor 2004 dhe 
krahasimin e kësaj sjelljeje me parashikimin. 

KANALET E TRANSMETIMIT MONETAR: PARITETI I NORMËS 
SË INTERESIT.
BLEDAR HODA, Specialist në Departamentin e Politikës 
Monetare. 

Autori në këtë material tenton të hedhë dritë mbi anën 
teorike të efektivitetit të kanaleve të transmetimit në 
Shqipëri. Ai tenton të paraqesë një analizë të detajuar të 

kanalit të kursit të këmbimit në rastin e Shqipërisë, duke 
u fokusuar në paritetin e normës së interesit (pariteti i 
mbuluar) midis ekonomive të Shqipërisë dhe të SHBA-së 
(monedhave lek dhe usd). Banka qendrore në Shqipëri 
ka zbatuar një politikë monetare të fokusuar në normën 
e inflacionit dhe pritshmëritë për të. Megjithëse regjimi 
zyrtar ka qenë ai i shënjestrimit monetar, politika e 
zbatuar në praktikë ka tentuar t’i largohet këtij rregulli 
të regjimeve të politikës monetare. Praktika e ndryshimit 
të normës bazë të interesit, kur shqetësimet rreth 
parashikimeve të inflacionit bëjnë të nevojshme marrjen 
e masave, me synim ndikimin tek normat e interesit të 
tregut, të mjeteve dhe detyrimeve të sektorit bankar, 
është e zakonshme. Nëse përdorimi i këtij instrumenti 
– ndryshimi i normës bazë – ka dhënë efektin e vet 
nëpërmjet një kanali të transmetimit apo një tjetri, jo 
reciprokisht të përjashtueshëm, është me interes për 
të kuptuar rolin e normës së interesit edhe të kursit të 
këmbimit.

PARASHIKIMI I LIKUIDITETIT TË SISTEMIT BANKAR.
DENALDA DURO, Specialiste në Departamentin e 
Operacioneve Monetare. 

Duke patur parasysh rëndësinë e prodhimit të një 
parashikimi për likuiditetin e sistemit bankar, rëndësi 
e cila qëndron në sigurimin e informacionit bazë për 
operacionet monetare që kryhen për të krijuar kushte 
të qëndrueshme të likuiditetit në treg, në materialin 
“Parashikimi i likuiditetit të sistemit bankar” është bërë 
një përpjekje për të ngritur një sistem parashikimi për 
ecurinë e faktorëve autonomë të likuiditetit në intervalin 
kohor njëjavor. Ky sistem mbështetet kryesisht në 
prodhimin e  parashikimeve bazuar në ecurinë historike 
të faktorëve.



18

p u b l i k i m e
të Bankës së Shqipërisë

TRANSPARENCA E BANKËS SË SHQIPËRISË.
SOFIKA NOTE, Specialiste në Departamentin e Kërkimeve.  

Ky material është një përpjekje për të vlerësuar 
transparencën e Bankës së Shqipërisë duke përfshirë 
në konceptin e saj, jo thjesht dhënien e informacionit 
por edhe të kuptuarit nga publiku të këtij informacioni.  
Sasia e informacionit e dhënë nga Banka e Shqipërisë, e 
matur me indeksin e Eijffinger dhe Geraats tregon rritje 
të nivelit të transparencës. Ndërkohë, niveli aktual i të 
kuptuarit të informacionit nga publiku, pavarësisht se 
është në rritje, mbetet i ulët. 

PARASHIKIMI I INFLACIONIT NË SHQIPËRI.
GENT HARSHOVA, Kreyspecialist në Departamentin e 
Politikës Monetare. 

Autori në këtë studim është përqendruar në shpjegimin 
e modeleve statistikore për parashikimin e inflacionit në 
Shqipëri. Pjesa e parë e punimit prezanton pengesat 
në rrugën e parashikimit të inflacionit dhe historinë 
e procesit të parashikimit. Veçoritë dhe rezultatet e 
vlerësimit të modeleve të thjeshta që aktualisht përdoren 
në Bankën e Shqipërisë, janë prezantuar së bashku me 
ecurinë e procesit të parashikimit.

INFLACIONI BAZË NË SHQIPËRI: MATJA DHE LIDHJA E TIJ 
ME AGREGATËT MONETARË.
EVELINA ÇELIKU, Nëndrejtore e Departamentit të Kërkimeve. 

Autorja në material, pasi bën një parashtrim të disa 
kritereve teorike dhe praktike, ekonomike dhe statistikore, 
mbi efektshmërinë e matjes dhe të përdorimit të inflacionit 
bazë nga bankat qendrore dhe në veçanti nga Banka e 

Shqipërisë, sugjeron metoda optimale të llogaritjes së 
tij në rastin tonë. Gjithashtu, ajo konkludon se metoda 
e mesatareve të trimuara është ajo që na ofron matjen 
më të përshtatshme. Duke shkuar më tej, studimi teston 
këtë matje edhe me anë të lidhjes së inflacionit bazë me 
agregatët monetarë, duke hedhur bazat e parashikimit 
të tij në një të ardhme të afërt.

Kjo Konferencë u organizua në qytetin e Durrësit 
në datat 24-25 mars. Ajo u përpoq të ngrejë një sërë 
çështjesh lidhur me politikën monetare në përgjithësi 
dhe politikën e ndjekur nga Banka e Shqipërisë. 
Temat, të cilat u grupuan në panele të veçanta, pajisën 
pjesëmarrësit në këtë konferencë me një pamje të plotë të 
mjedisit në të cilin ndiqet politika monetare e Shqipërisë 
dhe të disa vendeve të tjera të rajonit. Gjithashtu, u 
prezantuan analiza të thella të sistemit financiar dhe në 
veçanti të sistemit bankar në vendet e përmendura më 
sipër. Politika monetare aktuale e Bankës së Shqipërisë 
u prezantua nën dritën e prospektit afatgjatë që e sjell 
këtë politikë më pranë Bankës Qendrore Evropiane. Ky 
mision kërkon një inspektim të kujdesshëm të reformave 
të domosdoshme makroekonomike dhe financiare, të 
cilat u prekën gjithashtu gjatë kësaj Konference. 

EFIKASITETI I POLITIKËS MONETARE NË SHQIPËRI DHE 
NEVOJA PËR REFORMA TË MËTEJSHME. 
MICHAEL BOLLE dhe THOMAS MEYER, Jean Monnet Centre 
of Excellence. 

Në këtë studim autorët analizojnë mekanizmat 
tradicionalë të transmetimit të politikës monetare dhe 

KONFERENCA V: “BANKINGU QENDROR NË KOHËN E 
INTEGRIMIT”. 



20

p u b l i k i m e
të Bankës së Shqipërisë

të dhënat e pritshmërive të inflacionit. Për më tepër, 
duke marrë parasysh ndryshimet në normat afatgjata 
të interesit midis valutave të forta dhe lekut shqiptar 
si një të dhënë eksperimentale, autorët vlerësojnë se 
pritshmëritë e inflacionit nuk janë stabilizuar akoma në 
një nivel të ulët, pavarësisht se inflacioni ka qenë i ulët 
dhe i qëndrueshëm vitet e fundit. 

NJË PËRQASJE E FORTË NDAJ POLITIKËS MONETARE: 
POLITIKA MONETARE PËR “FQINJËT E RINJ” TË BE-SË. 
DAVID MAYES, Profesor i Shkencave Ekonomike dhe 
Këshilltar i Bordit, Banka e Finlandës dhe Karl Driessen, 
Ekonomist i Lartë, Departamenti i Sistemit Monetar dhe 
Financiar, FMN. 

Në këtë studim autorët përpiqen të tregojnë që 
vendet që janë në kufi me BE-në dhe që shpresojnë të 
anëtarësohen në të, përballen me zgjedhjen nëse do të 
adoptojnë një bord të parasë ose edhe një euroizim të 
plotë nga njëra anë apo shënjestrimin e inflacionit, nga 
ana tjetër. Gjithashtu, ata diskutojnë se shënjestrimi i 
inflacionit zakonisht ka kërkesa të forta në lidhje me të 
dhënat, me modelimin dhe me parashikimin e ekonomisë 
në mënyrë që ky sistem të jetë i suksesshëm, por kjo nuk 
përputhet me pozicionin e këtyre vendeve.

RRITJA E BESIMIT NDAJ TREGJEVE FINANCIARE. 
ARDIAN FULLANI , Guvernator, Banka e Shqipërisë.

Në këtë fjalë autori ndan me publikun disa opinione 
dhe ide në lidhje me gjendjen aktuale të tregut financiar 
dhe perspektivat e tij në Shqipëri. Ai thekson faktin që 
krijimi i një tregu financiar të zhvilluar nuk bën gjë tjetër, 
veçse i shërben më mirë objektivave tanë themelorë, 

veçanërisht ambicieve tona në fushën e politikës 
monetare si dhe të politikave të tjera ekonomike.

POLITIKA MONETARE NË EKONOMITË E DOLLARIZUARA. 
KARL DRIESSEN, Ekonomist i Lartë, Departamenti i Sistemit 
Monetar dhe Financiar, FMN.

Autori ballafaqon eksperiencat e këtyre kohëve në 
vendet në tranzicion me ato të vendeve të Amerikës 
Latine, të cilat kanë pasur një dollarizim më të theksuar. 
Ai në veçanti analizon çështjen e efektivitetit të politikës 
monetare në uljen e dollarizimit.

AUTONOMIA E BANKËS QENDRORE PA POLITIKËN 
MONETARE. 
LUCA PAPI, Drejtor i Përgjithshëm i Bankës Qendrore të 
Republikës së San Marinos.

Autori diskuton autonominë e bankës qendrore ndaj 
autoriteteve politike, e cila është konsideruar dendur si 
“një shpëtim” ndaj krahut të inflacionit, që duhet të jetë e 
pranishme në procesin e drejtimit të politikës monetare të 
qeverisë, dhe së fundi këtë e mbështesin edhe kërkimet 
empirike. Kjo kumtesë trajton këtë çështje dhe debaton 
rreth përmasave të autonomisë e përgjegjshmërisë. Ajo 
mbështet argumentin se autonomia e bankës qendrore 
vazhdon ta ruajë rëndësinë e vet, për sa kohë banka 
qendrore përgjigjet për mbikëqyrjen e sistemit bankar 
dhe rregullimet në sistemin financiar.

A ËSHTË TEPËR I ULËT INFLACIONI NË SHQIPËRI? 
THEMELET MAKROEKONOMIKE DHE ZHVILLIMI 
EKONOMIKO-SHOQËROR. 
JAN-PETER OLTERS, Përfaqësues Rezident i FMN-së në Shqipëri.

Autori përpiqet të kontribuojë në diskutimin e çështjes 
së rritjes apo jo të objektivit mbi inflacionin në Shqipëri. 
Autori konkludon se, në terma të përgjithshëm, nuk 
ka tregues se pse Shqipëria mundet – dhe duhet – të 
mos mbajë një ambient me inflacion të ulët, ndërkohë 
që në të njëjtën kohë plotëson programin e reformave 
strukturore.

EFIKASITETI I POLITIKËS MONETARE DHE AUTONOMIA E 
BANKËS QENDRORE: MËSIME NGA POLITIKA MONETARE 
ITALIANE, NDRYSHIMI I REGJIMIT TË VITEVE TETËDHJETË. 
SALVATORE ROSSI, Drejtor i Depratamentit të Kërkimeve, 
Banka e Italisë.

Autori jep një përshkrim të ndryshimeve në politikën 
monetare të Italisë,  duke i paraqitur ato si shembuj 
nga ku mund të nxirren mësime edhe për ndryshimet e 
politikës monetare në Shqipëri. 

NJË RISHIKIM I REGJIMIT TË SHËNJESTRIMIT MONETAR NË 
SHQIPËRI ME DISA ORIENTIME PËR TË ARDHMEN. 
FATOS IBRAHIMI, Zëvendësguvernator i Parë dhe Erjon Luçi, 
Drejtor i Departamentit të Kërkimeve, Banka e Shqipërisë.

Autorët në këtë material janë përpjekur të analizojnë 
përshtatshmërinë e regjimit të shënjestrimit monetar të 
zbatuar aktualisht në Shqipëri, nën dritën e zhvillimeve 
të fundit ekonomike. Edhe pse performanca e tij e 
deritanishme ka qenë e kënaqshme, regjime alternative 
si ai i inflacionit të shënjestruar (inflation targeting) mund 
të jenë më efikase për të ruajtur stabilitetin e çmimeve në 
të ardhmen. Më pas, autorët janë përqëndruar gjithashtu 
dhe në kërkesat, në problemet dhe në mundësinë e 
kalimit nga regjimi aktual në regjimin formal të inflacionit 
të shënjestruar.

POLITIKA MONETARE DHE FISKALE NË NJË MJEDIS TË 
NDRYSHËM. 
SULO HADËRI, Anëtar i Këshillit Mbikëqyrës, Banka e 
Shqipërisë dhe SYBI HIDA, Ministria e Financave.

Autorët në këtë material paraqesin ndryshimet 
nëpërmjet të cilave ka kaluar sistemi bankar shqiptar 
në rrugën e zhvillimit  nga sistemi bankar me pronësi 
shtetërore në një sistem bankar me pronësi private. 
Ky privatizim kishte për qëllim të fuqizonte sistemin 
financiar, të pakësonte mundësinë për kriza të ardhshme 
dhe të rriste eficiencën e ekonomisë. Autorët përpiqen 
të analizojnë disa nga këto çështje dhe të shkojnë 
më tej, në disa shqetësime që politikëbërësit duhet 
të shqyrtojnë rreth marrëdhënieve të ardhshme midis 
politikës monetare dhe asaj fiskale.

ÇFARË MUND TË THUHET PËR TRANSMETIMIN E 
POLITIKËS MONETARE NË SHQIPËRI? A ËSHTË (AKOMA) 
KURSI I KËMBIMIT KANALI KRYESOR? 
MARGA PEETERS, Këshilltare Rezidente e FMN-së, Banka e 
Shqipërisë.

Duket se ekziston një perceptim i përgjithshëm që 
kanali i kursit të këmbimit është kanali më i rëndësishëm 
në procesin e transmetimit të politikës monetare në 
Shqipëri. Në këtë rast, ky perceptim analizohet në 
dritën e marrëdhënieve alternative në këtë ekonomi 
në zhvillim. Rezultatet tregojnë se dollari ka humbur 
rëndësinë e tij në procesin e transmetimit të politikës 
monetare, në favor të euros. Ka dhe plot shenja të tjera 
që tregojnë se kanali i kursit të këmbimit e ka humbur 
rëndësinë e tij si i tillë në favor të kanaleve të tjera, si 
për shembull kanalit të kredisë dhe më shumë kanalit 
të pagave.

EKSPERIENCA E KOSOVËS ME EUROIZIMIN E EKONOMISË 
SË SAJ. 
MICHEL SVETCHINE, Drejtor Ekzekutiv, Autoriteti i Bankave 
dhe Pagesave të Kosovës.

Në këtë material autori prezanton rastin e eksperiencës 
së euroizimit të Kosovës dhe sfidat e ndryshme me të cilat 
iu desh të përballeshin. Fillimisht autori në këtë material 
prezanton eksperiencën e Kosovës me adoptimin e 
markës gjermane, si monedhë të sajën dhe më pas 
euroizimin e saj.  

STABILITETI DHE ZHVILLIMI FINANCIAR: DISA ÇËSHTJE 
TEORIKE. 
MARIO I. BLEJER, Drejtor i Qendrës për Studimet mbi 
Bankingun Qendror, Banka e Anglisë.

Autori, në këtë material fokusohet më tepër në 
stabilitetin financiar dhe këtë e bën për disa arsye. 
Një prej këtyre arsyeve është lidhja që ekziston midis 
stabilitetit dhe zhvillimit makro, që shkon nëpërmjet 
procesit të reduktimit të paqartësive, forcimit të 
stabilitetit dhe përmirësimit të mjedisit të përgjithshëm 
makroekonomik, që çon në norma të larta investimi dhe 
si pasojë, përshpejton procesin e zhvillimit. 

A MUND T’U PËRSHTATET NJË MODEL TË GJITHËVE? MBI 
NDIKIMIN E RREGULLOREVE TË KAPITALIT. 
JÓN DANÍELSSON, Shkolla Ekonomike e Londrës, dhe 
Ásgeir Jónsson, Banka e Kaupthing-ut. 

Akordi i ri i kapitalit (Bazel II) i paraprin një ndryshimi 
të rëndësishëm në rregullimet tërësore të institucioneve 
financiare. Ndërsa është konceptuar si një strukturë 
rregullatore për institucionet më të mëdha financiare 

dhe për klientelën e tyre po aq të gjerë, duket se do 
të zbatohet edhe brenda kufijve të vendeve evropiane, 
pavarësisht nga madhësia e institucioneve financiare 
dhe e klientëve apo nga niveli i zhvillimit të vendit. 
Ky zgjerim i kuadrit të rregullimeve ndërkombëtare 
mbi kapitalin ka kaluar pothuajse pa u vënë re, edhe 
pse ndërlidhjet e këtij kuadri me stabilitetin financiar, 
me ndërmarrjet e vogla dhe të mëdha dhe politikën 
monetare janë të mëdha. Autori në këtë material ka për 
qëllim të analizojë disa nga ndikimet e Bazel-II, duke u 
fokusuar në disa rezultate të ngjashme. 

TREGU UNIK EVROPIAN PËR SHËRBIME FINANCIARE: 
VËZHGIME NGA KOMITETI EVROPIAN NË HIJE PËR 
RREGULLIME FINANCIARE. 
HARALD A. BENINK, Profesor në Universitetin e “RSM 
Erasmus”. 

Në këtë studim, autori diskuton origjinën, objektivat dhe 
funksionimin e Komitetit dhe fuqinë e rekomandimeve të tij. 
Megjithëse bota e bankingut dhe e financës po integrohet 
përditë e më tepër, në shumicën e pikëpamjeve, bota e 
rregullimit financiar vazhdon të përcaktohet nga kufijtë 
shtetërorë. Lojtarët kryesorë vazhdojnë të jenë qeveritë 
dhe agjencitë e tyre. Deri kohët e fundit, ato kanë tentuar 
të ndjekin një politikë të mbulimit të aktiviteteve të tyre 
nga anëtarë të komunitetit akademik, sesa të mirëpresin 
një vlerësim kritik dhe shkëmbim të ideve.

PËRHAPJA E KRIZAVE FINANCIARE NË SHQIPËRI: NJË 
KRAHASIM I KRIZËS RUSE DHE TURKE.
RENÉE ANNE FRY, Seksioni i Ekonomikut, Shkolla Kërkimore 
e Studimeve Paqësore dhe Aziatike, Universiteti Kombëtar 
i Australisë dhe Elvira Sojli , Studente për PhD në Shkollën 
“Warwick Business School (WBS)”.

Ky studim trajton mekanizmin e përhapjes së krizave në 
tregun shqiptar të këmbimit valutor gjatë krizës ruse të vitit 
1998 dhe krizës turke të vitit 2001. Studimi përqendrohet 
në vlerësimin dhe mënyrën si krizat përhapen në këtë 
treg, pasi janë marrë parasysh vartësitë dhe tronditjet 
e jashtme të përbashkëta. Rezultatet për Shqipërinë 
krahasohen me efektet e këtyre krizave në vendet fqinje 
të Bullgarisë dhe Kroacisë. Kuptimi i mekanizmit të 
përhapjes së krizave në Shqipëri dhe i reagimit të këtij 
tregu ndaj krizave të tilla, në krahasim dhe me partnerët 
tregtarë dhe me vendet e tjera të rajonit dhe Evropës, 
është një çështje e rëndësishme në kontekstin e hyrjes 
së mundshme të Shqipërisë në Bashkimin Evropian dhe 
adoptimin e regjimit të inflacionit të shënjestruar. Nga 
rezultatet e përftuara vërehet se Shqipëria ka një treg 
financiar relativisht të izoluar në krahasim me vendet e 
tjera në model dhe nuk ndikohet nga “ngjitjet”.

BANKINGU QENDROR NË KOHËN E INTEGRIMIT. 
SEYHAN PENCAPLIGIL, Drejtor i Përgjithshëm, Banka 
Kombëtare Tregtare, Tiranë.

Megjithëse konkurrenca në përgjithësi është e mirë, 
pasi rrit eficiencën, ekziston një marrëveshje midis 
konkurrencës dhe stabilitetit të tregjeve financiare, kur 
flitet për sektorin bankar. Kjo në sajë të tipareve unike të 
sektorit bankar siç janë kthimet e shkallës, informacioni 
i parregullt, rreziqet e sistemit, likuiditeti, rreziku i lartë 
dhe kompleksiteti. 

BORXHI PUBLIK DHE PAKTI I STABILITETIT DHE ZHVILLIMIT 
TË BASHKIMIT EVROPIAN.
HEINZ - DIETER WENZEL, Profesor në Universitetin 
e Bambergut dhe KLAUS J. BRÖSAMLE, JÖRG 
LACKENBAUER, Universiteti i Bambergut.

Autorët e këtij studimi parashtrojnë një përmbledhje 
të historisë së prejardhjes të Paktit të Stabilitetit dhe 
Zhvillimit të Bashkimit Evropian dhe të shkallës në të 
cilën shtete të ndryshme aderuan në të. 

Më tej, autorët analizojnë efektet që ka borxhi publik 
dhe deficiti publik, dhe si përfundim shtrojnë pyetjen 
nëse duhet të kufizohet borxhi publik në një mënyrë apo 
në një tjetër.

EKSPERIENCA TURKE E DEZINFLACIONIT: RRUGA DREJT 
STABILITETIT TË ÇMIMEVE. 
ERDEM BASCI, Zëvendësguvernator i Bankës Qendrore të 
Republikës së Turqisë.

Autori i këtij materiali përpiqet të analizojë 
eksperiencën e ekonomisë turke për dezinflacionin, pas 
adoptimit të regjimit të kursit të lirë të këmbimit, duke 
nënvizuar faktorët që çuan në sukses. Pas një tentative 
për dezinflacion mbështetur në kursin e këmbimit, gjatë 
viteve 2000-2001, filloi zbatimi i një programi ekonomik 
trevjeçar për të luftuar inflacionin e lartë dhe kronik 
të viteve ’90. Ky program ekonomik synonte të sillte 
ndryshime strukturore në ekonomi.

RRUGA PËR STABILITET DHE ZHVILLIM: MËSIME NGA 
EKSPERIENCA GREKE. 
GEORGIOS OIKONOMOU, Anëtar i Komitetit të Politikës 
Monetare, Banka e Greqisë.

Autori fokusohet në politikat monetare dhe të kursit 
të këmbimit të ndjekura nga Banka e Greqisë në vitet 
‘90, të cilat çuan në një stabilizim të suksesshëm të 
ekonomisë dhe në adoptimin e euros.

BANKAT DHE FINANCIMI I POLITIKAVE TË RRITJES: 
MODELET BASHKËKOHORE TË ZHVILLIMIT EKONOMIK E 
SOCIAL. 
ADRIAN CIVICI, Drejtor i Departamentit të Strategjisë 
Kombëtare të Zhvillimit Ekonomik dhe Social (SKZHES), 
Ministria e Financave dhe INA KRAJA, Drejtore e Departamentit 
të Marrëdhënieve me Publikun, Banka e Shqipërisë.

Autorët e këtij materiali synojnë të analizojnë 
evolucionin e modeleve bashkëkohore të zhvillimit 
ekonomik e social, parë në spektrin e përvojës botërore, 
e sfidave të konceptimit dhe zbatimit të një sistemi eficient 
në Shqipëri. Aktualisht, Shqipëria po ndeshet me sfidën 
e një rritjeje të qëndrueshme ekonomike dhe mënyrave 
më efektive të financimit të saj.  

PAMJE E PËRGJITHSHME E RREGULLIMEVE TË KURSIT 
TË KËMBIMIT DHE POLITIKA MONETARE NË EVROPËN 
JUGLINDORE DHE NË TURQI. 
STEPHAN BARISITZ,  Ekonomist i Lartë, Seksioni i Kërkimeve 
të Huaja, Banka Kombëtare e Austrisë.

Artikulli jep një pamje të përgjithshme analitike të 
regjimeve të kursit të këmbimit dhe të kuadrit të politikës 
monetare, në vendet e Evropës Juglindore dhe në Turqi. 
Këtu janë trajtuar rëndësia institucionale si dhe roli 
jozyrtar i euros në Evropën Juglindore. Në vijim janë 
trajtuar, në mënyrë më të detajuar, zhvillimet ekonomike 
të viteve të fundit (2001 – fillimet e vitit 2005) të 
vendeve, politikat monetare dhe të kursit të këmbimit, 
instrumentet, problemet dhe rezultatet.

EFEKTSHMËRIA E NDËRHYRJEVE NË VALUTË TË HUAJ NË 
KROACI.
MAROJE LANG, Drejtor i Seksionit të Analizës Monetare, 
Departamenti i Kërkimeve, Banka Kombëtare e Kroacisë. 

Qëllimi i këtij artikulli është hulumtimi nga ana 
empirike i efektshmërisë së ndërhyrjeve në valutë të 
huaj në Kroaci. Ky artikull përshkruan mekanizmin dhe 
zbatimin e ndërhyrjeve në valutë të huaj dhe paraqet 
statistikat e tyre.

Ashtu siç është përmendur edhe në fillim të këtij 
katalogu, Banka e Shqipërisë vendosi që çdo vit të 
publikojë një përmbledhje të të gjitha publikimeve të 
saj brenda një viti. Disa prej këtyre publikimeve nuk 
ndryshojnë në përmbajtje megjithatë, do të përfshihen 
në këtë katalog sepse përbëjnë një seri botimesh shumë 
të rëndësishme të Bankës së Shqipërisë. 

Raporti Vjetor prezanton komentet e Guvernatorit 
rreth situatës ekonomike dhe monetare dhe gjithashtu, 
përshkruan aktivitetet e Bankës së Shqipërisë. Botohet 
një herë në vit dhe përmban informacion mbi zhvillimin 
ekonomik në vend, politikën monetare, tregun valutor, 
mbikëqyrjen bankare, operacionet monetare të Bankës 
së Shqipërisë, zhvillimin e sistemit të pagesave etj..

Raporti Vjetor, i cili i dorëzohet Presidentit të Republikës 
së Shqipërisë dhe Parlamentit nga Guvernatori në emër 
të Këshillit Mbikëqyrës të Bankës së Shqipërisë, konsiston 
në: 

• fjalën e Guvernatorit rreth situatës ekonomike dhe 
monetare në Shqipëri; 

PUBLIKIME PERIODIKE

RAPORTI VJETOR

• përshkrimin  me hollësi të zhvillimeve në sektorët e 
ekonomisë gjatë një viti, duke u ndalur tek politika 
monetare e ndjekur dhe tek aktivitete të tjera të 
Bankës së Shqipërisë;

• përshkrimin me hollësi të zhvillimeve në sektorin 
bankar përfshirë edhe përmirësimet e bazës 
rregullatore;

• pasqyrimin me vërtetësi të bilancit kontabël, të 
deklaratës financiare si dhe të pasqyrave shpjeguese 
përfshirë dhe deklaratën e auditorit;

• përshkrimin e aktiviteteve të tjera të Bankës së 
Shqipërisë;

• shpjegimin e punës dhe arritjeve të Bankës së 
Shqipërisë gjatë një viti kalendarik dhe gjithashtu, 
ekspozon sfidat dhe qëllimet për vitin e ardhshëm. 

Vendimmarrja politike e Bankës së Shqipërisë është 
një e drejtë eksluzive e Këshillit Mbikëqyrës së saj. Ky 
proces vendimmarrjeje bazohet në analizat dhe në 
parashikimet që çdo muaj të vitit janë pjesë e njërit prej 
raporteve të mëposhtme të politikës monetare: 

1. Raporti Mujor i Politikës Monetare, i cili përshkruan 
zhvillimet monetare për dy muajt e ndërmjetëm të 
çdo tremujori. Një vend të rëndësishëm përbën 
qëndrimi që duhet mbajtur në të ardhmen. 

2. Raporti Tremujor i Politikës Monetare, i cili 
përshkruan zhvillimet monetare për tremujorin e 
parë dhe për nëntëmujorin. Një vend të rëndësishëm 
përbën qëndrimi që duhet mbajtur në të ardhmen. 

3. Raporti Gjashtëmujor i Politikës Monetare. Ky 
raport analizon dhe vlerëson zhvillimet ekonomike 

RAPORTET E POLITIKËS MONETARE 

e financiare të ekonomisë shqiptare gjatë gjashtë 
muajve të parë ose të fundit të një viti të caktuar. 
Në varësi të këtyre zhvillimeve, të ndikimit të tyre në 
inflacionin e periudhës së shqyrtuar dhe të pritjeve 
për të ardhmen jepet dhe qëndrimi i politikës 
monetare të Bankës së Shqipërisë.

Një përmbledhje e thjeshtuar e politikës monetare, 
që Banka e Shqipërisë do të ndjekë gjatë një viti 
kalendarik. 

Raporti statistikor paraqet të dhëna me periodicitet 
të ndryshëm në lidhje me kategoritë e mëposhtme 
statistikore:

1. STATISTIKAT E BILANCIT TË PAGESAVE;
2. STATISTIKAT MONETARE FINANCIARE;
3. LLOGARITË E SEKTORIT BANKAR.

Përveç këtyre në raport jepen edhe informacione 
statistikore në lidhje me: 

Janar Shkurt Mars Prill Maj Qershor
Raport 
Mujor

Raport 
Mujor

Raporti Tremujor i 
Politikës Monetare

Raport 
Mujor

Raport 
Mujor

Raporti Gjashtëmujor 
i Politikës Monetare

Korrik Gusht Shtator Tetor Nëntor Dhjetor
Raport 
Mujor

Raport 
Mujor

Raporti Tremujor i 
Politikës Monetare

Raport 
Mujor

Raport 
Mujor

Raporti Gjashtëmujor 
i Politikës Monetare

DOKUMENTI I POLITIKËS MONETARE

RAPORTI MUJOR STATISTIKOR

• disa tregues makroekonomikë si PBB, inflacioni, 
papunësia, kursi i këmbimit;

• gjendjen financiare të Bankës së Shqipërisë;
• pasqyrat e mbikëqyrjes bankare etj.. 

Në kuadër të transparencës, Banka e Shqipërisë 
publikon disa prej vendimeve të marra nga Këshilli i saj 
Mbikëqyrës. Ky buletin përgatitet në varësi të mbledhjeve 
të Këshillit Mbikëqyrës. 

Paraqet një analizë vjetore të veprimtarisë së sistemit 
bankar dhe të mbikëqyrjes së Bankës së Shqipërisë. 
Analiza ndalet në detaje, në tregues si struktura e 
aktiveve, aktiviteti kreditues e depozitues, si dhe 
çështje të performancës së sistemit bankar. Ky raport 
paraqet zhvillimet më të rëndësishme të vitit në sistemin 
bankar dhe projekte të reja në fushën e mbikëqyrjes 
bankare. Në raport gjenden statistika dhe informacione 
mbi subjektet e licencuara nga Banka e Shqipërisë.

Raporti Vjetor i Bilancit të Pagesave analizon hollësisht 
zhvillimet e sektorit të jashtëm të ekonomisë shqiptare, 
për vitin përkatës. Në këtë botim,  bëhet një analizë e 
bilancit të pagesave sipas zërave të veçantë të llogarisë 
korente dhe llogarisë kapitale dhe financiare. Botimi 
përmban analiza të detajuara të zhvillimeve në tregtinë 

BULETINI ZYRTAR

RAPORTI VJETOR I MBIKËQYRJES BANKARE

RAPORTI VJETOR I BILANCIT TË PAGESAVE

e jashtme sipas grupmallrave dhe shteteve, analiza të 
ecurisë së shërbimeve, të të ardhurave, të transfertave 
korente dhe transaksioneve në llogarinë kapitale dhe 
financiare. Nëpërmjet një përshkrimi sintetik,  ofron për 
përdoruesit e pasqyrës së bilancit të pagesave njohje 
me konceptin “bilanc pagesash”, duke prezantuar 
njëkohësisht burimet dhe metodologjinë e përdorur 
në hartimin e Bilancit Shqiptar të Pagesave. Buletini 
përmban, gjithashtu, një aneks statistikor ku do të gjeni 
seri kohore të dhënash për  zërat kryesorë të bilancit të 
pagesave.  

Në këtë pjesë të katalogut do të gjeni të përmbledhur 
artikuj të publikuar në periodikë të ndryshëm nga 
punonjës të Bankës së Shqipërisë gjatë vitit 2005. 

MONITORIMI I EKONOMISË JO VETËM NË METROPOL 
POR EDHE NË RAJONE.
ARDIAN FULLANI, gazeta “Ekonomia”, 21 janar 2005.

STRATEGJITË DHE SFIDA E INTEGRIMIT. 
ADRIAN CIVICI, “Monitor”, 26 janar 2005. 

SISTEMI BANKAR DHE KREDITIMI I EKONOMISË. 
ARDIAN FULLANI, gazeta “Ekonomia”, 29 janar 2005. 

KARTAT, ZËVENDËSUESET E CASH-IT.
MARSEDA DUMANI, “Monitor”, 2 shkurt 2005. 

NË 2004 EKONOMIA U RRIT 6 PËR QIND. 
ARDIAN FULLANI, gazeta “Zëri i Popullit”, 3 shkurt 2005. 

ARTIKUJ TË PUNONJËSVE TË BANKËS SË SHQIPËRISË TË 
PUBLIKUAR NË PERIODIKË TË NDRYSHËM

MODELI SKANDINAV I ZHVILLIMIT. 
ADRIAN CIVICI, “Monitor”, 9 shkurt 2005. 

MARRËDHËNIET  BANKË-BIZNES PO ZHVILLOHEN NË 
DREJTIM TË KREDITIMIT TË EKONOMISË. 
ARDIAN FULLANI, gazeta “Ekonomia”, 6 mars 2005.

RRITJA E BESIMIT NDAJ TREGJEVE FINANCIARE.
ARDIAN FULLANI, gazeta “Ekonomia”, 25 mars 2005.

KURTHI I FINANCAVE TË MIRËRREGULLUARA. 
ARDIAN FULLANI, gazeta “Ekonomia”, 26 mars 2005. 

BANKA E SHQIPËRISË NË RRUGËN E INTEGRIMIT. 
ARDIAN FULLANI, “Monitor”, 30 mars 2005.

RRUGA PËR T’I SJELLË PARATË. 
ARGITA FRASHËRI, “Monitor”, 30 mars 2005.  

BANKAT E NIVELIT TË DYTË TË LICENCOHEN PËR MBAJTJEN 
E REGJISTRIT TË LETRAVE ME VLERË PËR INDIVIDËT. 
ARDIAN FULLANI, gazeta “Ekonomia”, 9 prill 2005. 

PA INTEGRIM FINANCIAR S’MUND TË KETË INTEGRIM.
ARDIAN FULLANI, gazeta “Ekonomia” 10 prill 2005. 

BANKA E SHQIPËRISË KA PËRMBUSHUR OBJEKTIVIN PËR 
KONTROLLIN E INFLACIONIT. 
ARDIAN FULLANI, gazeta “Ekonomia”, 12 , 13, 14, 15 Maj 2005.

NJË RAJON I INTEGRUAR FINANCIARISHT DO TË JETË MË 
ATRAKTIV PËR INVESTITORËT E HUAJ. 
ARDIAN FULLANI, gazeta “Ekonomia”, 21 maj 2005. 

NË 2005, DO TË SHITEN AKSIONET E BANKËS ITALO-
SHQIPTARE DHE BANKËS SË BASHKUAR TË SHQIPËRISË.
ARDIAN FULLANI, gazeta “Zëri i Popullit”, 29 maj 2005.

SHQETËSIM REAL PËR PASTRIMIN E PARAVE.
ARDIAN FULLANI, gazeta “Ekonomia”, 24 qershor 2005.

KONTAKTE TË LARTA PËRFAQËSIMI ME TË GJITHA BANKAT 
E RAJONIT. 
ARDIAN FULLANI, gazeta “Ekonomia”, 13 korrik 2005. 

ZBATIMI I SISTEMIT TË KLERINGUT NË BANKËN E SHQIPËRISË.  
ARDIAN FULLANI, gazeta “Tirana Observer”, 23 korrik 
2005; gazeta “Ekonomia”, 23 korrik 2005.

INFLACIONI VJETOR KA PATUR NJË TENDENCË RËNIEJE. 
ARDIAN FULLANI, gazeta “Ekonomia”, 30 korrik 2005. 

TË SHIKOJMË BRUKSELIN POR EDHE NJËRI-TJETRIN. 
ARDIAN FULLANI, gazeta “Ekonomia”, 6 shtator 2005. 

BANKA E SHQIPËRISË ËSHTË INSTITUCION I 
PËRGJEGJSHËM DHE I PAVARUR. 
ARDIAN FULLANI, gazeta “Albania”, 25 shtator 2005; 
gazeta “Ekonomia”, 27 shtator 2005. 

REMITANCAT, DYFISHI I EKSPORTEVE DHE TREFISHI I 
INVESTIMEVE DIREKTE. 
ARDIAN FULLANI, gazeta “Ekonomia”, 30 shtator 2005. 

KEY POLICY ISSUES FOR REMITTANCES IN TRANSITION 
ECONOMIES: A VIEWPOINT FROM A RECIPIENT COUNTRY.
ARDIAN FULLANI, gazeta “TiranaTimes”, 7 tetor 2005. 

POLITIKA MONETARE DUHET PLOTËSUAR E PËRSOSUR MË 
TEJ. 
ARDIAN FULLANI, gazeta “Ekonomia”, 11 tetor 2005. 

DILEMA E ZGJIDHJES NË NJË MOZAIK. 
ADRIAN CIVICI, “Monitor”, 12 tetor 2005. 

BANKAT TË JENË MË AKTIVE NË TREGUN SEKONDAR TË 
BONOVE.
ARDIAN FULLANI, gazeta “Ekonomia”, 20 tetor 2005. 

KREDITIMI, BANKA ROL PARËSOR NË EKONOMI. 
ARDIAN FULLANI, gazeta “Tirana Observer”, 21 tetor 2005. 

VEPRIMTARIA E SISTEMIT BANKAR TË MBIKËQYRET ME 
KUJDES.
ARDIAN FULLANI, gazeta “Ekonomia”, 21 tetor 2005. 

 
TREGUESIT FINANCIARË TË NJËJTË EDHE PËR BANKAT E 
HUAJA. 
ARDIAN FULLANI, gazeta “Metropol”, 28 tetor 2005. 

RRITJA E EFIKASITETIT TË MBIKËQYRJES DHE 
MONITORIMIT TË NDËRMJETËSVE FINANCIARË. 
ARDIAN FULLANI, gazeta “Ekonomia”, 28 tetor 2005. 

BANKAT DHE ADMINISTRIMI I RREZIKUT. 
ARDIAN FULLANI, gazeta “Ekonomia”, 12 nëntor 2005. 

MUNDËSITË DHE SFIDAT E SISTEMIT BANKAR. 
ARDIAN FULLANI, gazeta “Albania”, 12 nëntor 2005. 

ADMINISTRIMI I RREZIKUT DHE SFIDAT E SHQIPËRISË. 
ARDIAN FULLANI,  gazeta “Korrieri”, 14 nëntor 2005. 

CAN GOVERNMENT POLICY INFLUENCE INDUSTRIAL 
COMPETITIVENESS: EVIDENCE FROM POLAND AND 
CZECH REPUBLIC. 
ERION LUÇI, IRAJ HASHI dhe DARKO HAJDUKOVIC, 
Zagreb international review of economics and research. 
Nëntor 2005. 

SHËNJESTRIMI I INFLACIONIT. 
ARDIAN FULLANI, gazeta “Albania”, 2 dhjetor 2005.

SHËNJESTRIMI I INFLACIONIT”, REGJIMI MË I 
PËRSHTATSHËM PËR POLITIKËN MONETARE. 
ARDIAN FULLANI, gazeta “Ekonomia”, 2 dhjetor 2005.

LIGJI PËR BANKËN QENDRORE KA NEVOJË PËR 
PËRMIRËSIME. 
ARDIAN FULLANI, gazeta “Ekonomia”, 3 dhjetor 2005. 

SFIDAT DHE DOBËSITË E SISTEMIT BANKAR SHQIPTAR.

ADRIAN CIVICI, gazeta “ABC”, 26 dhjetor 2005.

THE IMPACT OF BASEL II ON BANKING IN ALBANIA AND 
SOUTHEASTERN EUROPE. 
ERIS SHARXHI, EU Accession – Financial sector opportunities 
and challenges for Southeastern Europe, 2005. 

Këtë publikim mund ta gjeni edhe në formë elektronike 
në adresën:

www.bankofalbania.org

Gjithashtu në qoftë se dëshironi të keni kopje të
shkruara të tij mund t’i kërkoni në adresën:

Sheshi “Skënderbej” Nr.1 Tiranë Shqipëri, Tel.: +355-
(0)4-222152; Faks: +355-(0)4-223558

ose duke dërguar një e-mail në adresën:

public@bankofalbania.org

Tirazhi: 1200 kopje


